
ქალაქ	თბილისის	მუნიციპალიტეტის

საკრებულოს	თავმჯდომარეს	ბატონ	გიორგი	ტყემალაძეს

ბატონო	გიორგი,

„ქალაქ	 თბილისის	 მუნიციპალიტეტის	 საკრებულოს	 რეგლამენტის	 დამტკიცების
შესახებ“	ქალაქ	თბილისის	მუნიციპალიტეტის	საკრებულოს	2014	წლის	19	ივლისის
N2-1	დადგენილებით	დამტკიცებული	 რეგლამენტის	 67-ე	 მუხლის	 პირველი	 პუნქტის
„ა“	 ქვეპუნქტის	 საფუძველზე,	 ქალაქ	 თბილისის	 მუნიციპალიტეტის	 საკრებულოს
სხდომაზე	 განსახილველად	 წარმოგიდგენთ	 „ქ.	 თბილისის	 მუნიციპალიტეტის
ტერიტორიების	გამოყენებისა	და	განაშენიანების	რეგულირების	წესების	დამტკიცების
შესახებ“	 ქალაქ	 თბილისის	 მუნიციპალიტეტის	 საკრებულოს	 2016	 წლის	 24	 მაისის
№14-39	 დადგენილებაში	 ცვლილების	 შეტანის	 თაობაზე“	 ქალაქ	 თბილისის
მუნიციპალიტეტის	საკრებულოს	დადგენილების	პროექტს.

დანართი:	7	(შვიდი)	ფურცელი.

პატივისცემით,

კახა	კალაძე

ქალაქ	თბილისის	მუნიციპალიტეტის	მერი











პროექტი 

 
ქალაქ თბილისის მუნიციპალიტეტის საკრებულოს 

დადგენილება №-- 
 
 

2023 წლის                                                                                     ქ. თბილისი 
 

„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის 

საკრებულოს 2016 წლის 24 მაისის №14-39 დადგენილებაში ცვლილების შეტანის თაობაზე 
 

 საქართველოს ორგანული კანონის ,,ადგილობრივი თვითმმართველობის კოდექსი“ 
61-ე მუხლის მე-2 პუნქტის, „ნორმატიული აქტების შესახებ“ საქართველოს ორგანული 
კანონის მე-20 მუხლის მე-4 პუნქტისა და  საქართველოს მთავრობის 2014 წლის 15 იანვრის 
№59 დადგენილებით დამტკიცებული „ტექნიკური რეგლამენტის - დასახლებათა 
ტერიტორიების გამოყენებისა და განაშენიანების რეგულირების ძირითადი დებულებების“ 
34-ე მუხლის შესაბამისად, ქალაქ თბილისის მუნიციპალიტეტის საკრებულო ადგენს:  
 

 
მუხლი 1. 
შევიდეს ცვლილება „ქ. თბილისის მუნიციპალიტეტის ტერიტორიების გამოყენებისა 

და განაშენიანების რეგულირების წესების დამტკიცების შესახებ“ ქალაქ თბილისის 
საკრებულოს 2016 წლის 24 მაისის №14-39 დადგენილებაში (სსმ, ვებგვერდი: 
www.matsne.gov.ge, გამოქვეყნების თარიღი: 27/05/2016, სარეგისტრაციო კოდი: 
010260030.35.101.016295) და დადგენილების პირველი მუხლით დამტკიცებული ქალაქ 
თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესებში და 21-ე მუხლის: 

 
ა) მე-2 პუნქტის „კ“ ქვეპუნქტი ჩამოყალიბდეს შემდეგი რედაქციით: 
კ) კულტურული მემკვიდრეობის დამცავ ზონაში არსებული ავარიული შენობა-

ნაგებობების რეაბილიტაციის/ჩანაცვლების ხელშეწყობის მიზნით - კ-2 კოეფიციენტის 
გადამეტება.“; 

 
ბ) 41 პუნქტის „ა“ ქვეპუნქტი ჩამოყალიბდეს შემდეგი რედაქციით: 
,,ა) კერძო საკუთრებაში არსებულ მიწის ნაკვეთზე, რომელიც უნდა გახდეს თბილისის 

საკუთრება, იგეგმება საგზაო ინფრასტრუქტურის (გზა, მიწისზედა საზოგადოებრივი 
ტრანსპორტის გაჩერება, საბაგირო), პარკის, ბულვარის, საბავშვო მოედნის ან სპორტული 
შენობა-ნაგებობის (საწვრთნელი ბაზა, სპორტული მოედანი, სტადიონი, სპორტდარბაზი, ღია 
და დახურული საცურაო აუზი) მოწყობა ან კერძო საკუთრებაში არსებულ მიწის ნაკვეთზე, 
რომელიც უნდა გახდეს თბილისის საკუთრება ფაქტობრივი მდგომარეობით მოწყობილია 
ბაღი ან სკვერი;“. 
 

 
მუხლი 2.  
დადგენილება ამოქმედდეს გამოქვეყნებისთანავე. 

 



 

ქალაქ თბილისის მუნიციპალიტეტის  
საკრებულოს თავმჯდომარე                                                                                გიორგი ტყემალაძე 
 
 
 
 
 

განმარტებითი ბარათი 
 

„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის 

საკრებულოს 2016 წლის 24 მაისის №14-39 დადგენილებაში ცვლილების შეტანის თაობაზე“ 
ქალაქ თბილისის მუნიციპალიტეტის საკრებულოს დადგენილების პროექტის განმარტებითი 

ბარათი 
 

ა) პროექტის მიღების (გამოცემის) მიზეზი/ძირითადი დამახასიათებელი ნიშნები:  
 ქალაქ თბილისის მუნიციპალიტეტის საკრებულოს 2016 წლის 24 მაისის №14-39 

დადგენილებით დამტკიცებული „ქალაქ თბილისის მუნიციპალიტეტის ტერიტორიების 
გამოყენებისა და განაშენიანების რეგულირების წესები“ (შემდგომში – განაშენიანების 
რეგულირების წესები) წარმოადგენს რა ქალაქთმშენებლობითი რეგულირების სისტემის 
ნაწილს, არეგულირებს ქალაქ თბილისის მუნიციპალიტეტის ტერიტორიებისათვის 
ქალაქთმშენებლობის სპეციფიკურ სამართლებრივ ურთიერთობებს, განსაზღვრავს ამ 
სამართალურთიერთობის მონაწილეთა და მესამე პირთა უფლება-მოვალეობებს. 

„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის 
საკრებულოს 2016 წლის 24 მაისის №14-39 დადგენილებაში 2023 წლის 17 მარტს 
განხორციელებული ცვლილებების დროს აღინიშნა, რომ იმ მიწის ნაკვეთებზე, რომელიც 
არის კერძო საკუთრებაში და სადაც საზოგადოებრივი ინტერესებიდან გამომდინარე 
მუნიციპალიტეტი დაგეგმავს - ბაღის, სკვერის, პარკის, ბულვარის, საბავშვო მოედანის ან 
სპორტული შენობა-ნაგებობის (საწვრთნელი ბაზა, სპორტული მოედანი, სტადიონი, 
სპორტდარბაზი, ღია და დახურული საცურაო აუზი) მოწყობას, მერია ამ მიწის 
მესაკუთრეებს შესთავაზებს ამ მიწის სანაცვლოდ სხვა კერძო საკუთრებაში არსებულ მიწაზე 
განსხვავებულ სამშენებლო პარამეტრებს (K-2 კოეფიციენტის ზღვრული მაჩვენებლის 
გადამეტებას).  

ამ პროცესით, ერთის მხრივ, დედაქალაქს ეძლევა შესაძლებლობა საზოგადოებრივი 
ინტერესებიდან გამომდინარე მოაწყოს შესაბამისი საჭირო სივრცეები, ხოლო მეორეს მხრივ 
დაცული იქნება მესაკუთრის კანონიერი ინტერესებიც და მას ამ მიწის სანაცვლოდ, მიეცემა 
უფლება სხვა კერძო საკუთრებაში არსებულ მიწის ნაკვეთზე მიღოს განსხვავებული 
სამშენებლო პარამეტრები. 

უნდა აღინიშნოს, რომ აღნიშნული პროცესის წარმართვა, კერძო და საჯარო 
ინტერესიდან გამომდინარე მიზანშეწონილი იქნება, მათ შორის, კერძო საკუთრებაში 
არსებულ იმ მიწის ნაკვეთებთან მიმართებაში, სადაც მუნიციპალიტეტის მიერ დაიგეგმება 
საგზაო ინფრასტრუქტურის (გზა, მიწისზედა საზოგადოებრივი ტრანსპორტის გაჩერება, 



საბაგირო) მოწყობა. ალბათ უდავოა, რომ აღნიშნული ინფრასტრუქტურის (გზა, მიწისზედა 
საზოგადოებრივი ტრანსპორტის გაჩერება, საბაგირო) სიმრავლე და მათი კომფორტულობა 
პირდაპირპროპორციულია საზოგადოებრივ ინტერესებთან.  

ყოველივე ზემოაღნიშნულიდან გამომდინარე, განაშენიანების რეგულირების წესების 
21-ე მუხლის 41 პუნქტის „ა“ ქვეპუნქტი ყალიბდება თავიდან და იმ სივრცეების 
ჩამონათვალს, რის გამოც შესაძლებელია მუნიციპალიტეტმა კერძო საკუთრებაში არსებული 
მიწის სანაცვლოდ მოახდინოს სხვა ადგილას განსხვავებული სამშენებლო პარამეტრების 
გაცემა, ემატება საგზაო ინფრასტრუქტურაც (გზა, მიწისზედა საზოგადოებრივი 
ტრანსპორტის გაჩერება, საბაგირო). რაც გულისხმობს ამ პროცესის წარმართვას საგზაო 
ინფრასტრუქტურის (გზა, მიწისზედა საზოგადოებრივი ტრანსპორტის გაჩერება, საბაგირო) 
მოწყობის მიზნითაც. 

 
წარმოდგენილი პროექტის მიხედვით, ხდება ასევე ტექნიკური სახის დაზუსტება 

განაშენიანების რეგულირების წესების 21-ე მუხლის მე-2 პუნქტის „კ“ ქვეპუნქტში. 
აღნიშნულ ქვეპუნქტში ზუსტდება, რომ კულტურული მემკვიდრეობის დამცავ ზონაში 

არსებული ავარიული შენობა-ნაგებობების რეაბილიტაციის/ჩანაცვლების ხელშეწყობის 
მიზნით შესაძლებელია მხოლოდ კ-2 კოეფიციენტის ზღვრული მაჩვენებლის გადამეტება. 

განაშენიანების რეგულირების წესებს 2023 წლის 17 მარტს განხორციელებული 
ცვლილებების მიხედვით დაემატა V2 თავი (კულტურული მემკვიდრეობის დამცავ ზონაში 
არსებული ავარიული შენობა -ნაგებობების რეაბილიტაციის /ჩანაცვლების მიზნით 
ხელშემწყობი ღონისძიებების გამოყენება) და 393 მუხლის მე-4 პუნქტმა პირდაპირ მიუთითა, 
რომ ასეთ შემთხვევაში შესაძლებელია გამოყენებულ იქნას მხოლოდ მიწის ნაკვეთის 
განაშენიანების ინტენსივობის კოეფიციენტის (კ -2) ზღვრული მაჩვენებლის გადამეტება. 

შესაბამისად, ხდება ტექნიკური უზუსტობის აღმოფხვრა და ამ პრინციპის მიხედვით 
21-ე მუხლის მე-2 პუნქტის „კ“ ქვეპუნქტის დაზუსტება. 

 
ბ) პროექტის ფინანსურ–ეკონომიკური დასაბუთება: 
პროექტის მიღება არ გამოიწვევს დამატებითი თანხების გამოყოფას ბიუჯეტიდან. 
 
გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს 

პროექტის მიღება (გამოცემა): 

დადგენილების ამოქმედება არ მოახდენს ზეგავლენას ბავშვთა უფლებრივ 
მდგომარეობაზე.  

დ) გენდერული თანასწორობის მდგომარეობაზე მოსალოდნელი ზეგავლენის შეფასება: 

სამართლებრივი აქტის პროექტი არ ახდენს ზეგავლენას გენდერული თანასწორობის 
მდგომარეობაზე. 

ე) პროექტის ავტორი: 

პროექტის ავტორია ქალაქ თბილისის მუნიციპალიტეტის მერია. 
 
ვ) პროექტის წარმდგენი: 
პროექტის წარმდგენია ქალაქ თბილისის მუნიციპალიტეტის მერი. 

